
GERAKAN REFORMIS ANTI-KASTA DI KALANGAN PENGUNTING
RAMBUT ORANG INDIA DI PULAU PINANG, 1926-1970

Balasandran A. Ramiah

Dalam pergerakan reformis menentang amalan kasta di kalangan orang India
di Semenanjung Tanah Melayu, peranan yang dimainkan oleh golongan
pengunting rambut Maruthuvar Kula di Pulau Pinang adalah amat penting.
Perjuangan mereka, yang dirmulakan pada tahun 1926, akibat pengaruh dari
India, akhirnya berjaya menghapuskan diskriminasi dalam amalan kasta di
kuil-kuil, meningkatkan taraf sosial pekerjaan mereka dan membolehkan
mereka mencapai taraf menghormati diri sendiri.  Kajian ini berdasarkan
kepada maklumar yang diperolehi melalui temubual dan dokumen-dokumen
seperti  buku-buku rekod beberapa  pertubuhan  pengunting  rambut
Maruthuvar dan juga suratkhabar-suratkhabar Tamil.

In the anti-caste reform movement among Indians in peninsular Malaysia, the
role of the Maruthuvar barbers in Penang was extremely important.  Their
struggles, which began in 1926 as a result of influences from India, resulted
Sfinally in their ending caste discrimination in temples, upliftment of the social
status of their work, and the attainment of self-respect. This study has been
based on oral evidence as well as documentary sources such as the record-
books of the Maruthuvar organisations and Tamil newspapers.

PENDAHULUAN

Organisasi Maruthuvar Pulau Pinang merupakan salah satu organisasi yang
tertua di Pulau Pinang yang telah ditubuhkan pada tahun 1926 untuk
menentang amalan kastal di sini. Di Malaysia, ia merupakan salah satu
organisasi yang pertama sekali ditubuhkan dengan menggunakan nama kasta.

Sistem kasta adalah merupakan satu sistem sosial yang terdapat di kalangan
masyarakat India. Terdapat empat peringkat kasta (varna) iaitu Brahmin,
Kahatriya, Vaisya dan Sudra.2

Di India Selatan dan juga Malaysia sistem ini bercorak tiga peringkat sahaja

iaitu Brahmin, bukan Brahim dan Adi Dravidiar (Golongan yang tidak boleh
disentuh yang terdiri dari kasta Paraiyar, Pallar dan Chakkiliyar).

22

ber

T
ten

dol
per
seh



Kujian Malaysia, Jil. XI, No. 1, Jun 1993
.

Golongan Brahmin memegang status yang tinggi sebagai sami-sami di kuil
dan menjalankan segala urusan keagamaan. Golongan bukan Brahmin pula
terdiri dari mereka yang menjalankan pekerjaan seperti pertanian, penternakan
dan perniagaan. Di dalam golongan ini terdapat beberapa golongan
kasta yang mengendalikan pekerjaan-pekerjaan  perkhidmatan seperti
mengunting ramput (Kkasta Ambattar)3 dan mencuci kain (vanar). Mereka
yang berasal dari kasta-kasta ini memegang status yang rendah di kalangan
golongan Brahim dan golongan bukan Brahmin itu sendiri.

Walaupun pengunting rambut tergolong dalam golongan bukan Brahmin
tetapi masyarakat Tamil selalu memandang rendah terhadap kasta ini dan
mereka dilayan seperti golongan Adi Dravidiar (golongan yang menjalankan
pekerjaan mengebumikan atau membakar mayat, "manual labourers" dan
sebagainya). Menurut Robert L. Hardgrave, "The traditional occupation of
cach caste is marked by degrees of purity and pollution. Occupations such as
jeather working, barbering and toddy- tapping are considered to be defiling
and as such low in rank."

Di Pulau Pinang, pengunting rambut (Ambattar) atau pun dikenali sebagai
‘Maruthuvar' merupakan golongan masyarakat Tamil yang pertama sekali
memulakan kempen anti-kasta. Walaupun ada sebutan oleh beberapa orang
penulis seperti, Ampalavanar, R., dalam "Class Caste and Ethnicism Among
Urban Indians in Malaya, 1920-1941" Nusantara, Bil. 2, Julai 1972 dan
Rajakrishnan Ramasamy, dalam Caste Consciousness Aimong Indian Tamils in
Malaysia, 1984, mengenai Organisasi Maruthuvar tetapi  kita tidak
memperolehi satu gambaran yang lengkap mengenai aktiviti-aktivitinya dalam
gerakan anti- kasta. Menurut Encik Samsarasan, seorang pensyarah dan
Jepun pernah mengatakan niatnya untuk membuat kajian mengenai Organisasi
Maruthuvar Pulau Pinang tetapi kerana beberapa masalah rancangan ini tidak
bcrjayal.5

Tujuan kajian ini adalah untuk mengisi kekosongan dalam penulisan sejarah
tempatan orang-orang India. Dalam membuat kajian penulis telah banyak
memperolehi maklumat melalui temubual dan juga dengan menggunakan
dokumen-dokumen seperti  notis-notis, minit-minit mesyuarat, buku-buku
perundangan, suratkhabar Tamil Nesan dan Tamil Murasu serta buku-buku
sebagal sumber kedua.

AMALAN KASTA DAN PENGARUH GERAKAN PEMBAHARUAN D]
INDIA 1919-1926

Pada awal abad ke-20, amalan kasta (jati)6 di kalangan masyarakat Tamil di
Pulau Pinang adalah ketara sekali dan ia telah menjadi satu masalah sosia]
yang amat serius di sini seteruk seperti di India Selatan. Keadaan ini berlaku
kerana para imigran yang dibawa masuk ke sini melalui sistem kangani telah
membawa bersama-sama tradisi dan amalan hidup mercka. Masing-masing
tidak mahu, dan ada yang tidak dapat, memisahkan diri mereka dari kasta
masing-masing. Menurut Rajakrishnan Ramasamy,

"These emigrants were then settled in omne particular
plantation in this country where the kangany himself was
employed. As such they knew each other and there was no
opportunity for an emigrant to change his caste status.
Further the lower castes were housed away from the living
quarters of the higher castes which added to the preservation
of caste identification."”

Tetapi dua golongan kasta yang ramai berhijrah ke Malaya bukan melalui
sistem kangani adalah Chettiyar dan Maruthuvar.®

Pada awal abad ke 20, amalan kasta begitu pesat hinggakan orang-orang
Tamil dan kasta rendah seperti pengunting rambut (ambattar atau
Maruthuvar), pencuci kain/dobi (vanar) serta golongan yang tidak boleh
disentuh seperti pallan, paraiyan dan Chakkiliyar tidak dibenarkan masuk
tempat-tempat berhala (kuil), kedai minuman dan rumah orang kasta tinggi.
Selain dari itu seseorang dari kasta tinggi tidak sanggup membuat pekerjaan
yang dilakukan oleh golongan kasta rendah. Perkhawinan di antara kasta
tinggi dan rendah juga tidak dibenarkan.

Golongan kasta rendah dilarang masuk kuil kerana ia dianggap sebagai
mencemarkan kesucian tempat berhala. Banyak kuil-kuil sejak awal abad ke
20 telah mengenakan syarat larangan masuk ini. Menurut Encik Shanmugam,
seorang Tamil dari kasta tinggi, dia pernah menyaksikan sendiri keadaan ini
pada tahun 1920an di kuil Sri Mahamariamman, Lebuh Queen, Pulau Pinang.
Menurut beliau lagi, vibuthi (abu suci berwarna putih yang disapu oleh orang
India di dahi) selalunya disediakan secara berasingan. Mereka dari kasta
rendah hanya dibenarkan sembayang dari luar kuil dan memperolehi vibuthi
yang diletakkan di luar.®

Di kedai-kedai kopi I[ndia juga larangan kasta ini diamalkan. Orang-orang
dari kasta rendah tidak dibenarkan duduk sebangku dengan orang-orang dari
kasta tinggi. Cawan dan gelas kopi disediakan secara berasingan untuk
mereka dari kasta rendah. Menurut Encik Sonamuthu, mengikut rakannya
Encik Swami Ramadesan (yang berusia 82 tahun dan pernah bermastautin di
pulau Pinang) di tempat-tempat seperti Lebuh Chulia, Lebuh King dan Lebuh
Queen orang-orang dari kasta rendah tidak dibenarkan masuk ke kedar-kedai
minuman yang dikendalikan oleh golongan dari kasta tinggi. Jika tuanpunya
kedai membenarkan mereka minum di kedainya maka golongan dari kasta
tinggi tidak akan membeli minuman dari kedai itu lagi.!

Satu lagi amalan yang masih wujud di beberapa tempat di Pulau Pinang ialah
larangan makan oleh orang dari kasta tinggi di rumah orang kasta rendah.
Selain itu orang dari kasta rendah dilarang masuk ke rumah orang kasta
tinggi. Menurut Puan Janaki Pandither, pada tahun 1920an, orang-orang
yang berhijrah masuk ke Pulau Pinang dari India tidak dibenarkan menyewa
bilik di rumah orang kasta tinggi jika mereka itu berasal dari kasta rendah.
Akibatnya ramai di antara mercka terpaksa tinggal dan tidur di kaki-kaki

lima. L

Perkahwinan di dalam kasta sendiri diamalkan begitu hebat sehingga 1927,
apabila perkahwinan di antara kasta mula dipraktikkan. Menurut
Rajakrishnan,

“In the present context, marriage is the most important
consideration in the study of caste. This is because the
survival of the caste system is fundamentally due to the
insistence on caste endogamy and intermarriages among the
various higher castes only." 12

Dalam soal pekerjaan juga amalan kasta wujud. Seseorang dari kasta tinggi
selalunya tidak anggap untuk melakukan pekerjaan mengunting rambut atau
mencuci kain (dobi) kerana pekerjaan ini  dianggap sebagai pekerjaan yang
kotor dan boleh mencemarkan kasta seseorang. Akibat inilah di Pulau Pinang
ataupun di tempat-tempat lain di Malaysia pekerjaan mengunting rambut sejak
dahulu lagi dikendalikan oleh golongan dari kasta Maruthuvar.

Pada tahun 1920an, amalan kasta telah mengambil bentuk yang jelas. Ini

berlaku kerana jumlah penduduk India di Malaya dan khasnya di Pulau
Pinang telah bertambah pada tahun 1910, 1920 dan 1930an.

"The period 1920-1941 represents a significant phase in the
evolution of Indian society in Malaya. The major trend in
this period is the emergence of a clearly defined social
structure based on class, caste and ethnic loyalties. “13

Amalan kasta menjadi amat ketara pada masa ini kerana bersama-sama
pertambahan penduduk India, juga wujud sikap ingin berkumpul dengan ahli-
ahli kasta sendiri. Ini ialah kerana seseorang berasa selamat sekiranya ia
berada bersama- sama dengan orang dari kastanya sendiri.

Tambahan lagi didapati ramai di antara imigran yang dibawa masuk
merupakan orang-orang yang berasal dari kasta rendah. Menurut Profesor
Arasaratnam,

"The census of India of 1931 for the Madras state reports that
over a third of the imigrants belonged to the untouchable
castes of paraiyan, chakkiliyan, pallan and a conglomerate
despressed caste called adhi dravida.” 14

Keadaan seperti ini telah menimbulkan gerakbalas di kalangan masyarakat
dari kasta rendah. Satu gerakan pembaharuan telah wujud di Pulau Pinang
pada 1926 dari golongan pengunting rambut (Maruthuvar) iaitu satu golongan
kasta rendah. Mereka menubuhkan satu organisasi untuk melindungi
kepentingan dan maruah mereka. Organisasi Maruthuvar Kula di  Pulau
Pinang yang ditubuhkan pada 26 Disember, 1926 adalah yang terawal sekali
dan pertubuhan-pertubuhan yang sama ditubuhkan kemudiannya di tempat-
tempat lain di Malaya.

Dorongan bagi penubuhan organisasi ini datang dari Madras, India Selatan
setelah Organisasi Maruthuvar ditubuhkan di sana oleh Pandit S.S.
Anantham. Menurut R. Shanmugam,

"Dalam tahun 1920 - 1921, Pandit S.S. Anantham daripada
Madras telah menjadi pemimpin kepada Organisasi
Maruthuvar Madras. Beliau telah berusaha bersama- sama
dengan P. Thiagarajan Chettiyar, telah mengadakan satu
persidangan pada 1921 di India Selatan. Dengan ini ia telah
menjadi titik tolak di seluruh Tamilnad bagi menubuhkan
Organisasi Maruthuvar." 15

Prinsip-prinsip utama Organisasi Maruthuvar Madras adalah untuk berjuang
menghapuskan  sistem  Kasta dan menaikkan taraf golongan pengunting
rambut. Menurut Encik Sonamuthu, mereka menubuhkan organisasi dengan
menggunakan nama kasta 'Maruthuvar' kerana hendak menyedarkan golongan
kasta linggi supaya menerima golongan Maruthuvar ke dalam masyarakat
mereka.

Penubuhan organisasi ini mendapat tentangan yang hebat di India Selatan.
Misalnya pada tahun 1923 di Thirunelvelly (sebuah daerah di Tamilnad)
beberapa rumah orang Maruthuvar telah dibakar serta penghuni diancam oleh
segolongan ahli kerana membangkitkan isu kasta dan mengambil usaha-usaha
untuk menghapus sistem kasta. Akibatnya pada tahun 1925, Persidangan
Organisasi Maruthuvar Madras bagi kali yang kedua diadakan dengan
dirasmikan oleh seorang ahli Parlimen iaitu L.P. Swami Kannu Pillai. 17

Berikutan dengan persidangan ini maka Organisasi Maruthuvar Kula
ditubuhkan di Pulau Pinang pada 26 Disember 1926 di Dewan Persatuan
Hindu Sabha di Jalan Dato Keramat. Sudah pasti penubuhan organisasi di sini
mempunyai kaitan yang amat rapat dengan di India. Berdasarkan kepada
ucapan Presiden Organisasi Maruthuvar Pulau Pinang pada 23 Februari 1941
dapatlah diteliti betapa pentingnya peranan Pandit S.S. Anantham dalam
memulakan gerakan pembaharuan ini di Pulau Pinang. 18

"Kaum Maruthuvar yang dihormati,

. Di Madras, ketua reformist sosial, Yang Berbahagia
Pandit S.S. Anantham telah menubuhkan organisasi ini dan
menyebarkannya di seluruh Tamilnad (India Selatan) dan juga
ke negara-negara luar seperti Malaya dan Sri Lanka. Di
samping  itu beliau menyeru kita melibatkan diri dalam
perjuangannya  dengan menganjurkan  persidangan  bagi
membaiki kebajikan golongan Maruthuvar.

Selain dari itu, Pandit S.S. Anantham juga memainkan peranan penting dalam
mengeratkan perhubungan di antara Organisasi Maruthuvar di Malaya dan
India. Bila diteliti surat Jemputan dan Agenda bagi Persidangan Maruthuvar
Se Malaya di Ipoh pada 27 Julai 1941, tercatit bahawa Pandit S.S. Anantham
telah menghantar sebuah makalah dari Madras dan ia akan dibacakan di
persidangan itu pada pukul 10.30 pagi, 27 Julai 194119

Jadi berpandukan penjelasan di atas, bolehlah dirumuskan bahawa asas bagi
gerakan pembaharuan ini di Pulau Pinang berpunca di Madras, India Selatan.

Dengan usaha beberapa orang tertentu, organisasi Maruthuvar Kula Pulau

Pinang telah mengarak langkah untuk menganjurkan gerakan anti-kasta sejak
dari tahun 1926. Walau bagaimanapun harus diperhatikan di sini bahawa
gerakan-gerakan pembaharuan Maruthuvar telah berlaku secara serentak di
India dan Pulau Pinang.

GERAKAN ANTI-KASTA, 1926 - 1945

Dengan tertubuhnya Organisasi Maruthuvar Kula di Pulau Pinang maka ia
telah menandakan bermulanya suatu gerakan anti-kasta. Ini ialah kerana
walaupun terdapat beberapa persatuan India di Pulau Pinang termasuk Penang
Indian Association tetapi sehingga 1926, tidak ada sesuatu persatuan pun yang
ditubuhkan untuk menentang amalan kasta. Penubuhannya dirakamkan oleh
akhbar Tamil Nesan:

"Pada 1926, Organisasi Maruthuvar Kula telah ditubuhkan di
Pulau Pinang dengan sokongan Persatuan Hindu Sabha. "20

Satu perkara yang perlu diambil perhatian di sini ialah organisasi ini
ditubuhkan atas nama kasta. Perkataan °~Kula' bermakna kasta, jadi
Organisasi Maruthuvar Kula bermaksud Organisasi Kasta Maruthuvar.
Hanya pada tahun 1940, Organisasi Maruthuvar mengeluarkan perkataan
*Kula' dan ia disebut sebagai Organisasi Maruthuvar Pulau Pinang.

Golongan Maruthuvar dipandang rendah oleh golongan kasta tinggi kerana
pekerjaan mereka yang mengunting rambut. Tetapi dengan menubuhkan satu
organisasi berasaskan kasta, mereka menunjukkan kepada masyarakat lain
yang mereka juga mampu menubuhkan satu pertubuhan untuk menjaga
kebajikan dan maruah mereka.

Organisasi ini telah dirasmikan oleh seorang 2pemjmpin India yang terkenal di
Pulau Pinang iaitu Encik P.K. Nambyar. 1 Majlis perasmian ini telah
dihadiri oleh 600 orang pengunting rambut yang datang dari Pulau Pinang,
Perak, Kedah, Selangor dan Johor.

Usaha-usaha untuk menubuhkan organisasi ini bermula sejak tahun 1925 iaitu
pada masa yang lebih kurang sama dengan penubuhan induknya di Madras,
India Selatan. Beberapa orang Maruthuvar seperti Vadivelu, Narayanasamy,
Sinivasagam dan sebagainya telah melawat beberapa buah negeri di Malaya
untuk mengutip derma.

jumlah derma-derma yang dikutip untuk menubuhkanOrganisasi Maruthuvar

Kula Pulau Pinang

Negeri J Jumlah Kutipan
Perak, Kedah, Johor $2,067.85sen
Pulau Pinang $1,829.30sen

Derma-derma yang diperolehi menunjukkan betapa tingginya sokongan
Maruthuvar kepada sebuah organisasi bagi memelihara kepentingan mereka.

Beberapa orang dari kasta tinggi dilantik sebagai pemimpin atau penasihat
Organisasi Maruthuvar Kula. Mereka yang dilantik terdiri dari orang yang
selalu melibatkan diri dalam aktiviti-aktiviti sosial. Di antara mereka ialah
p.K. Nambyar (penasihat), Aridass (Presiden 1926 - 1927), Nadesan Pillay
J.P. (Presiden 1927 - 1928), Yagabaram Pillay J.P. (Presiden 1928-1933) dan
Narashima Naidu (Presiden 1933 - 1937).

Tujuan mereka dilantik adalah supaya menyedarkan masyarakat luar tentang
penentangan terhadap kasta bukan hanya dilakukan oleh golongan pengunting
rambut (golongan yang dianggap berkasta rendah) malah sokongan juga
diberikan oleh ahli-ahli dari kasta tinggi. Menurut Encik Sonamuthu, bila
pemimpin-pemimpin Organisasi Maruthuvar Kula terdiri dari mereka yang
berkasta tinggi maka mereka mendapat sokongan yang baik dari ahli-ahli dari
kasta tinggi dan juga ahli-ahli dari kasta Maruthuvar. 3

Organisasi Maruthuvar Kula di Pulau Pinang juga menghadapi tentangan dari
masyarakat Tamil yang berkasta tinggi. Pada masa yang sama, di kalangan
. golongan Maruthuvar sendiri tidak wujud perpaduan. Mereka mengasing-
asingkan diri sebagai orang India yang lahir di India dan yang lahir di
Malaya. Seterusnya mercka asingkan diri mengikut daerah yang mereka
berasal misalnya daerah Ramnad atau daerah Tanjore, India Selatan. Menurut
kajian Ampalavanar, dalam tahun 1931, ramai yang berhijrah ke Malaya
berasal dari daerah Ramnad, Madurai dan Tanjore.24 Perpisahan seperti ini
juga berlaku di Pulau Pinang dan Khasnya dalam Organisasi Maruthuvar
Kula. Oleh itu sekiranya scorang Maruthuvar dari daerah tertentu menjadi
presiden maka pimpinannya tidak akan mendapat sokongan dari ahli
Maruthuvar yang mungkin berasal dari daerah yang lain.

Dalam keadaan. sebegini, ahli-ahli organisasi lebih bersetuju sekiranya
organisasi ini dipimpin oleh seseorang dari kasta tinggi supaya kesemua ahlj
sanggup bekerjasama dan menurut perintah dari atas. Walaupun sehingga
1937, presiden-presiden organisasi ini terdiri daripada orang-orang berkasta
tinggi tetapi orang-orang yang penting di belakang tirai ialah orang-orang darj
kasta Maruthuvar.

Resolusi-resolusi gerakan anti-kasta Organisasi Maruthuvar yang tercatit pada
tahun 1940, jelas menunjukkan bahawa mereka bertujuan untuk
menghapuskan sistem kasta dan menatikkan taraf sosial golongan Maruthuvar,
Pada tahun 1940 juga keahlian yang terbuka setakat ini kini dibadkan kepada
golongan kasta Maruthuvar sahaja. Menurut Encik Sonamuthu, sungguh pun
resolusi-resolusinya hanya diluluskan pada tahun 1940 namun penentangan
kasta telah lama menjadi matlamat utama organisasi ini. Tambahan lagi
Pertubuhan Adi-Dravidia (The Untouchable Association) juga meluluskan
resolusi yang sama.2d

Dalam jangkamasa 1926 - 1937, organisasi ini banyak memberi sokongan
kepada sebarang usaha menentang kasta. Mereka membantah penutupan kuil
kepada orang-orang dari kasta rendah. Mereka bersama-sama dengan
Persatuan Hindu Sahba, Pulau Pinang telah menyokong usaha menggesa
Badan Penasihat Hindu Negeri-negeri Selat meminta perundangan bagi
membenarkan pembukaan kuil-kuil Hindu kepada golongan masyarakat lain
dari kasta rendah. Pada tahun 1935, kuil Sri Mahamariamman, Pulau Pinang
di Lebuh Queen telah membuka pintunya kepada golongan kasta rendah.20

Di antara tahun 1926 - 1937, gerakan anti-kasta Pulau Pinang mendapat
perangsang dari Madras melalui Gerakan Menghormati Diri Sendiri (Self
Respect Movement) atau ~Suya Marithai Ekkam'. Gerakan ini dipimpin oleh
seorang reformis di India Selatan yang bernama E.V. Ramaswami Naicker
atau lebih dikenali sebagai Periayar. Menurut Beteille,

"The leading figure in the attack against Brahmins over the
last thirty five years has been the one-time Congress leader,
E.V. Ramaswami Naicker. In the forties he formed the
Dravidia Kazhagham (D.K.), a militant organization devoted
to anti-Brahminism."27....

Pada tahun 1920an dan 30an, gerakan ini mempunyai penyokong-penyokong
yang ramai. Menurut Encik Ramasamy, penyokong-penyokong utama * Self

Respect Movement' di Pulau Pinang terdiri daripada golongan Maruthuvar
(pcngunling rambut).28 Kedai-kedai mengunting rambut telah menjadi pusat-
pusat perkembangan ideologi gerakan ini seperti menentang kasta, adat dan

(radisi kolot serta mengacukan idea-idea reformis di kalangan masyarakat
kasta rendah. .

Golongan Maruthuvar di Pulau Pinang memainkan peranan secara
crsendirian  dengan menjadi pendokong utama gerakan ini. Antara
Maruthuvar di Pulau Pinang yang membuat usaha ini ialah K.A. Pandither
(Presiden Organisasi Maruthuvar Pulau Pinang di antara tahun 1948 - 1949).
Mereka yang lain di Malaya ialah Athimulam, A. Maruthamuthu, M.
Nallatambi, M. Kunasegar, N. Kalimuthu, V. Shanmugam, N. Karupiah dan
lain-lain.  'Self-Respect Movement’ ini  kemudian bertukar menjadi
Pertubuhan Dravidian Kebangsaan Malaya. Menurut Presidennya, organisasi
Maruthuvar dan kedai-kedai gunting rambut telah menyokong hinggakan
pertubuhan Dravidia kadan&gkala dikenali sebagai Pertubuhan Pengunting
Rambut (Parigari Sangam).2

K.A. Pandither merupakan orang yang pertama di Pulau Pinang dari kasta
Maruthuvar yang melangsungkan perkahwinan reformist dengan Cik Janaki
dari kasta tinggi (Naicker) pada 1927 di Hutton Lane, Pulau Pinang.
Perkahwinan ini dihadiri oleh Dr. N.K. Menon, A.M.AJ.P. dan
dipengerusikan oleh Encik Iyaru dari Ipoh. Jadi K.A. Pandither telah
menanamkan asas bagi satu sistem gerkahwinan antara kasta dan sistem
perkahwinan tanpa bantuan Brahmin.3

Tindakan K.A. Pandither memberi dorongan kepada ahli masyarakat lain
yang bukan berasal dari kasta Maruthuvar. Salah seorang dari mereka ialah
Encik Ramasamy yang juga seorang ahli yang aktif dalam ~Self Respect
Movement'. Beliau telah melangsungkan perkahwinan reformist adik perem-
puannya di Pulau Pinang pada 1929. Menurut beliau, ini merupakan
perkahwinan reformist yang kedua di Pulau Pinang dan cara mencetak kad
jemputan ditiru dari K.A. Pandither.3 | Sejak itu Encik Ramasamy telah
melangsungkan 20 perkahwinan jenis ini di Pulau Pinang.

Gerakan reformist K.A. Pandither diteruskan oleh beliau dengan
menggalakkan isterinya Puan Janaki Panditer berucap di Majlis mesyuarat
Maruthuvar mengenai hak kebebasan wanita. Menurut Puan Janaki, setahu
beliau tidak ada wanita lain di-Pulau Pinang pada masa itu yang telah
membuat ucapan di khalayak ramai.32  Kemudiannya K.A. Pandither
menamakan anak-anaknya dengan cara baru.

1.  Anak pertama dinamakan Samarasan yang bermaksud kedamaian.
2. Anak kedua dinamakan Samdarman yang bermaksud kesaksamaan.

3.  Anak ketiga dinamakan Raja Ram Mohan Rai iaitu nama pejuang
di India yang berjaya menghapuskan tradisi membakar isteri setelah
kematian suami (suttee).

4.  Anak keempat dinamakan Sun Yat Sen iaitu mengingati nama pejuang
China yang menentang tradisi kolot di negara China.

Selain dari tindakan-tindakan di atas orang-orang Maruthuvar juga berusaha
membenteras masalah menanam mayat secara berasingan mengikut kasta
tinggi dan rendah. Menurut Encik Ramasamy, beliau bersama-sama dengan
K.A. Pandither pernah mengebumikan beberapa mayat dan kasta rendah dj
tanah perkuburan kasta tinggi dalam tahun-tahun 1930an di Batu Lancang,
Pulau Pinang.33 Dalam melibatkan diri, mereka juga menghadapi
pertelingkahan dengan orang-orang dari kasta tinggi.

Apabila E.V. Ramaswami Naicker melawat Malaya pada tahun 1929, beliau
datang ke Pulau Pinang tetapi lawatan beliau mendapat bantahan yang hebat
dari golongan masyarakat Tamil yang fanatik terhadap soal kasta. Pada
Disember 1929, di Persidangan Bangsa Tamil Se Malaya yang diadakan di
Kuala Lumpur, beliau telah memberi ucapan untuk menyedarkan sikap
masyarakat Tamil di Malaya mengenai sistem kasta.34 Oleh kerana beliau
mendapati masyarakat Tamil memandang hina terhadap golongan Maruthuvar
maka sejak itu beliau tidak mengunting rambut dan mencukur janggutnya.

Dari tahun 1937 - 1940, Organisasi Maruthuvar telah menjadi lembab dan
pendaftarannya ditarik balik. Organisasi ini tidak dapat berfungsi pada
jangkamasa ini kerana menghadapi masalah-masalah dalaman. Menurut
Encik Sonamuthu, di antara sebab utama ialah kerana berlakunya perpisahan
di antara orang-orang dari kasta Maruthuvar sendiri yang mengasing-asingkan
diri sebagai telah lahir di Malaya dan yang telah lahir di India.35
Berdasarkan Laporan Banci Malaya, 1921 - 1931, didapati pada tahun-tahun
1930an, jurang perbezaan di antara dua kumpulan penduduk ini menjadi
semakin sempit:

Orang India yang

Orang India yang lahir di tempat-
lahir di Malaya tempat lain
N Jumlah % Jumlah %
Pulau Pinang 18,670 23 35,895 77
1911
Pulau Pinang 11,559 22 41,780 78
1921
Pulau Pinang 17,720 31 40,272 69
1931

Tambahan lagi oleh kerana Perang Dunia II sedang menerpa maka ramai yang
lahir di India telah pun balik ke India. Keadaan yang sama berlaku di dalam
Organisasi Maruthuvar Pulau Pinang. Perbezaan antara jumlah orang India
yang lahir di Malaya dan di India menjadi agak sempit pada tahun 1930an dan
oleh itu persaingan sengit berlaku di antara dua kumpulan ini yang ingin
merebut kuasa dalam organisasi.

Walaubagaimana pun perjuangan Maruthuvar tidak berhenti di Malaya. Pada
tahun 1929, Organisasi Maruthuvar ditubuhkan di Selangor. Menurut
Ampalavanar,

“The objects of this body were removal of caste occupation
and the derogatory attitude of the Indian community towards
the members of this caste."37

Minit Mesyuarat Agung Pertama Organisasi Maruthuvar Selangor pada 14-5-
1931 mencatitkan langkah-langkah yang telah diambil oleh organisasi ini
dalam memperbaiki imej orang Maruthuvar. Di antaranya, kanak-kanak yang
berumur tujuh tahun ke bawah dan yang baru lahir mesti diajarkan kerjaya
yang lain dari mengunting rambut. Di samping itu kelas-kelas malam untuk
mengajar bahasa Tamil dan bahasa Inggeris diadakan.38

Langkah-langkah seperti di atas juga diambil di Pulau Pinang dan juga oleh
Organisasi Maruthuvar yang terdapat di tempat-tempat lain di Malaya.

Menurut Encik Sonamuthu, Organisasi Maruthuvar di mana-mana pun di
Malaya, selalu berusaha menaikkan taraf ahli-ahlinya dengan mengutamakan
kepentingan pendidikan dan memastikan ahli-ahlinya tidak mengajar anak-
anak mereka membuat pekerjaan mengunting rambut.

Walaupun kegiatan Organisasi Maruthuvar Kula Pulau Pinang berhenti di
antara tahun 1937-1940 tetapi wakil-wakil dari Pulau Pinang turut melibatkan
diri dalam Organisasi Maruthuvar di peringkat kebangsaan.  Mereka
menghadiri  persidangan Maruthuvar Se Malaya yang diadakan di Kuala
Lumpur pada 1939. Persidangan ini telah membawa usul-usul untuk
diimplementasikan di seluruh organisasi Maruthuvar di Malaya. Usul-usul
yang dibincangkan banyak menyentuh mengenai cara-cara menaikkan taraf
dan kedudukan golongan Maruthuvar dari segi sosial dan ekonomi. Mengikut
suratkhabar Tamil Murasu, 1966:

"Persidangan Maruthuvar Se Malaya yang diadakan pada
1939 di Kuala Lumpur adalah untuk tujuan mencapai
kemajuan golongan Maruthuvar dalam bidang sosial dan
ekonomi serta memastikan yang semua pengunting rambut
tidak melakukan pekerjaan mereka secara hina. »40

Melarang golongan Maruthuvar melakukan pekerjaan secara hina bermaksud
melarang mereka mengunting rambut di kaki-kaki lima, di kuil atau dirumah
yang berlaku kematian.4! Seterusnya diluluskan beberapa usul yang penting
dalam persidangan ini untuk memperbaiki kedudukan sosial pengunting
rambut. Melalui gerakan sebegini, golongan Maruthuvar cuba mencapai
status yang setaraf dengan orang-orang dari kasta tinggi.

Persidangan Maruthuvar Se Malaya yang kedua diadakan di Ipoh pada 27
Julai 1941.41 Mengikut suratkhabar Tamil Murasu di dalam persidangan ini
segala keputusan Xang dibuat di dalam persidangan pertama tahun 1939 dikaji
perlaksanaannya. 2 Persidangan ini dihadiri oleh wakil-wakil Pulau Pinang
yang merupakan tetamu terhormat dalam majlis ini. Mereka ialah K.A.
Appasamy dan K.A. Pandither dan mereka telah memberi ucapan serta
membuka tirai gambar Pandit S.S. Anatham (Pengasas Organisasi
Maruthuvar)."'3

Pada tahun 27 Oktober 1940, Organisasi Maruthuva Kula dihidupkan kembali

di Pulau Pinang, tetapi kini ia didaftarkan sebagai Organisasi Maruthuvar
Pulau Pinang supaya nama kasta (kula) itu tidak menonjol sangat. Mengikut

W,
Buku Pendaftaran keahlian Organisasi Maruthuvar Pulau Pinang, keahliannya
pertambah dari 101 di tahun 1940 kepada 147 pada tahun 194144

Jangkamasa ini penting kerana pada masa inilah buat pertama kalinya seorang
dari kasta Maruthuvar menjadi Rresiden. Beliau ialah K.A. Appasamy
(Presiden dari 1940- 1947)., Beliau merupakan seorang pemimpin yang
berjaya mengeksploitasikan masalah dalaman organisasi itu dan berjaya
menyedarkan golongan Maruthuvar Pulau Pinang tentang kepentingan
perpaduan. Beliau menjalankan gerakan anti-kasta secara tidak langsung.

Usul-usul yang dibentangkan semasa Persidangan di Kuala Lumpur
dipraktikkan.  K.A. Appasamy lebih cenderung menentang amalan kasta
dengan memperbaiki taraf sosial dan ekonomi golongan pengunting rambut.
Beliau telah melancarkan kelas malam bagi ahli-ahli yang buta huruf dan
melarang pengunting rambut menjalankan pekerjaan secara tidak elok.
Mengikut Minit Mesyuarat Agung Tahun Pertama 1940 didapati bahawa
K.A. Appasamy telah mengeluarkan nolis supaya semua pengunting rambut
mengambil sehari cuti pada hari Ahad tiap-tiap minggu. Langkah ini
menunjukkan bahawa golongan pengunting rambut mahu golongan kasta
tinggi menghormati mereka serta pekerjaan mereka.

Di samping itu K.A. Pandither telah memberi ucapan pembukaan pada hari
perasmian organisasi pada tahun 1940. Di dalam Tamil Nesan ucapan beliau
diterbitkan. Dalam ucapan itu beliau menentang kasta dengan
mencadangkan agar janda- janda India berkahwin kembali dan hidup
bahagia.4 Idea reformist seperti ini menjelaskan lagi peranan organisasi ini
dalam menentang kasta.

Organisasi Maruthuvar Pulau Pinang tidak dapat menjalankan aktivitinya di
antara tahun 1943-1945 kerana Tanah Melayu diduduki oleh tentera Jepun.
Semua pertubuhan telah diharam masa itu tetapi ahli-ahli organisasi
Maruthuvar mula melibatkan diri dalam tentera Kebangsaan India (Indian
National Army atau INA). Sistem pendidikan Jepun serta penglibatan mereka
dalam INA telah sedikit sebanyak lebih menyedarkan golongan Maruthuvar
tentang hak-hak mereka.

PERKEMBANGAN, 1945-1970
Sehingga tahun 1945, Organisasi Maruthuvar Pulau Pinang telah mengambil
langkah-langkah untuk menaikkan taraf golongan Maruthuvar di Pulau

Pinang. Tetapi sejak 1946, mereka mula melibatkan diri dalam usaha

memperbaiki kedudukan sosial dan ekonomi golbngan Maruthuvar dj
peringkat kebangsaan di Malaya. Gerakan anti-kasta diteruskan dengan
diadakan persidangan-persidangan di Kuala Lumpur pada tahun 1946 dap
1947.

Satu persidangan Organisasi Maruthuvar Se Malaya diadakan di Kuala
Lumpur pada 22-23 Jun, 1946 untuk menyatukan semua organisasi di bawah
satu gabungan dan untuk perjuangan yang sama. Persidangan ini telah
membentukkan satu Jawatankuasa Pusat Organisasi Maruthuvar Malaya.

Organisasi Maruthuvar Pulau Pinang telah memainkan peranan yang besar
dalam Jawatankuasa Pusat ini. Presiden bagi Jawatankuasa Pusat ini adalah
K.A. Appasamy iaitu presiden Organisasi Maruthuvar Pulau Pinang pada
masa itu. Selain dari itu beberapa orang wakil dari Pulau Pinang telah
menjadi ahli-ahli penting dalam jawatankuasa tersebut. Di antaranya ialah
N.S. Govindasamy, T.M. Sabapathy, N.K. Murugiah dan V. Erajappa.

Di beberapa negeri di Malaya, Organisasi Maruthuvar telah bergiat dan
sebelum 1946 terdapat 21 Organisasi Maruthuvar yang telah didaftarkan.
Kesemua organisasi ini berfungsi secara berasingan tetapi dengan tertubuhnya
Jawatankuasa Pusat maka kesemua organisasi ini menjadi cawangannya.

Di persidangan 1946, telah dicadangkan agar Organisasi Maruthuvar
ditubuhkan di tempat-tempat yang tidak mempunyai organisasi. Dengan
adanya Jawatankuasa Pusat ini maka usaha-usaha untuk memperbaiki taraf
golongan Maruthuvar telah dijalankan serentak di tiap-tiap negeri.

Jawatankuasa Pusat ini menubuhkan satu badan publisiti yang ditugaskan
untuk menyebarkan segala usul dan cadangan yang diluluskan oleh
Jawatankuasa Pusat. Usul-usul ini adalah untuk mengikiskan penghinaan
yang dikenakan ke atas golongan Maruthuvar.

Setahun kemudiannya, Persidangan Organisasi Maruthuvar Se Malaya yang
kedua pada 17 dan 18 Mei 1947 diadakan di Kuala Lumpur.48 Tujuan
persidangan ini adalah untuk menilai sejauh manakah Jawatankuasa Pusat
telah berfungsi. Mengikut Minit Mesyuarat Agungnya didapati usul kelima
telah dilaksanakan.

Di dalam usul ini terdapat beberapa larangan yang dikenakan ke atas ahli-ahli
organisasi demi untuk menentang sebarang penghinaan yang dilakukan oleh
kasta tinggi ke atas golongan Maruthuvar atas nama kasta, agama, tradisi dan
pekerjaan.  Notis-notis itu dikeluarkan adalah untuk melarang ahli-ahli

»
organisasi melakukan pekerjaan di tempat-tempat tertentu.  Dengan ini
golongan Maruthuvar cuba menegakkan hak asasi mereka kerana sekarang
mercka yang menentukan di mana mereka harus bekerja dan bukan lagi
ditentukan oleh golongan kasta tinggi.

Beberapa usul lain telah diluluskan oleh persidangan pada 1947 yang
pertujuan memperbaiki kedudukan sosio-ekonomi mereka. Memang tidak ada
sebarang bukti untuk menunjukkan sama ada usul-usul ini dilaksanakan di
pulau Pinang. Walau bagaimamapun usul-usul yang dibuat itu sudah cukup
untuk menunjukkan niat golongan Maruthuvar yang ingin meninggikan taraf
mereka supaya setaraf dengan golongan kasta tinggi.

Gerakan anti-kasta diteruskan di peringkat Malaya dan Organisasi Maruthuvar
pulau Pinang bersama-sama dengan Jawatankuasa Pusat di Kuala Lumpur
telah mengorak langkah untuk mengikiskan diskriminasi yang berlaku di
kalangan masyarakat India. Presidennya K.A. Appasamy telah memberikan
satu ucapan yang sinis. Menurut beliau, masyarakat kasta tinggi selalu
memandang rendah terhadap golongan pengunting rambut (Maruthuvar).
Oleh itu beliau telah menasihatkan ahli-ahli organisasi ini menentang
diskriminasi ini dengan berani di samping berusaha untuk mencapai
kesamataratan dengan masyarakat kasta tinggi. Akhir sekali beliau menyeru
kepada ahli-ahlinya:

"Kita harus memastikan agar adat yang golongan Maruthuvar
mesti mengunting dan mencukur rambut harus dihapuskan
sama sekali. Selain itu kita harus memastikan anak-anak kita
jangan diajar pekerjaan ini. "49

Jadi ucapan beliau jelas mencerminkan penentangan golongan Maruthuvar
terhadap amalan kasta. Mereka dapati cara yang paling baik untuk
menghapuskan diskriminasi di antara mereka dengan golongan kasta tinggi
ialah dengan menghapuskan pekerjaan mengunting rambut di kalangan
mereka. Usaha ini memang telah berjaya di Pulau Pinang. Di dapati hampir
kesemua kedai mengunting rambut orang India yang ada sekarang sedang
dikendalikan oleh orang-orang yang tua sahaja. Menurut Encik Samarasan,
kini sukar untuk mendapatkan pekerja yang muda kerana masyarakat dari
kasta Maruthuvar kini tidak mahu melibatkan diri dalam kerjaya mengunting
rambut. 50

Selain dari melibatkan diri dalam gerakan anti-kasta Organisasi Maruthuvar
Pulau Pinang juga telah memberi sokongan yang baik kepada Malayan Indian
Congress (MIC) sejak tahun 1946. Menurut Encik Balakrishnan, ahli-ahli

.
dari organisasi.ini selalu menghadiri mesyuarat-mesyuarat MIC di peringkat
negeri dan pernah memberi bantuan kewangan kepadunya.SI

Semasa pimpinan K.A. Appasamy beberapa usaha diambil untuk
mengukuhkan parti dan menyatupadukan ahli-ahlinya. Mereka telah menyery
kepada Kerajaan Pentadbiran Tentera British (BMA) untuk membebaskan
tahanan-tahanan INA yang ramainya terdirt dari ahb-ahli organisasi ini.32
Sebuah badan yang dikenali sebagai ~pancayat' juga ditubuhkan untuk
menyelesaikan sebarang pertelingkahan di dalam parti.

Di antara jangkamasa 1947-1956 keadaan parti adalah lemah kerana perebutan
kuasa ahli-ahli yang berasal dari dacrah Ramnad dengan ahli-ahli yang berasa]
dari daerah Tanjore menjadi presiden pada 1947-1948 maka ahli-ahli lain
tidak memberikan sokongan kepadanya.

Walaupun begitu di antara tahun 1947-1956, pemimpin- pemimpinnya berjaya
juga menghidupkan parti. Mereka meneruskan segala usul-usul yang dibuat
semasa persidangan yang diadakan di Kuala Lumpur pada tahun 1946-1947,
Menurut Encik Govindaraju, pada jangkasama ini mereka telah berjuang
untuk memastikan ahli-ahlinya tidak mengunting rambut di kuil-kuil semasa
Perayaan Thaipusam.53 Di dapati schingga sekarang, tidak ada seorang pun
ahli organisasi ini mengunting rambut di mana-mana kuil di Pulau Pinang
bagi apa jua perayaan keagamaan. Mereka berbuat demikian kerana berasa
diri mereka dihina oleh golongan kasta tinggi dengan menyuruh mereka
mengunting rambut di tempat suci dan bersih. Pada tahun 1956 Sonamuthu
telah menjadi presiden. Dari tahun 1956 hingga 1970 usaha-usaha untuk
memperbaiki kedudukan sosio-ekonomi ahli-ahli diteruskan tetapi satu
perubahan yang besar telah berlaku. Sejak tahun 1956, organisasi ini mula
menumpukan perhatiannya ke atas soal-soal di Malaya. Bermula dengan
tahun 1956, soal mendapatkan hak kewarganegaraan bagi anli-ahlinya
menjadi tumpuan utama organisasi. Menurut Encik Sonamuthu, mereka telah
membantu ramai ahli-ahlinya mendapatkan hak kewarganegaraan di samping
memberikan ceramah untuk menyedarkan diri ahli-ahli tentang hak ini.

Pada masa ini, organisasi mula mengubah aktivitinya supaya sehaluan dengan
kemajuan negara. Hari Kebangsaan, Hari Keputeraan Duli Yang Maha Mulia
Seri Paduka Baginda Yang DiPertuan Agung, Hari Keputeraan Gabenor dan
sebagainya diraikan secara besar-besaran. Bekas ketua Menteri Pulau Pinang
iaitu Yang Berhormat Tan Sri Wong Pow Nee permah berucap bahawa
organisasi Maruthuvar Pulau Pinang telah banyak melibatkan diri dalam

»,
kegiatan sosial tempatan serta mengambil bahagian dalam segala suka-duka di
gini.

palam tahun 1962, Organisasi Maruthuvar berjaya menghapuskan akta yang
menguatkuasakan semula pengunting rambut mesti mengambil lesen untuk
kedai-kedai mereka. Usaha ini menemui kejayaan dan sampai sekarang,
semua kedai-kedai gunting rambut yang lama tidak memiliki lesen. Di antara
kedai-kedai yang menjalankan perniagaan tanpa memiliki lesen ialah kedai
Encik Samsarasan di Pengkalan Weld dan kedai Encik Sonamuthu di Jalan
Jelutong, Pulau Pinang.

Selain itu mereka juga banyak menghulurkan derma kepada pihak kerajaan,
mangsa banjir, ahli-ahli Maruthuvar yang miskin dan sebagainya. Organisasi
Maruthuvar Pulau Pinang juga telah mewakili pihak orang India Pulau Pinang
dalam menjemput dan meraikan kedatangan pemimpin-pemimpin dari India.
Misalnya  apabila diadakan Persidangan Penyelidikan Tamil Peringkat
Antaragbangsa yang pertama di Kuala Lumpur pada tahun 1966, pemimpin-
pemimpin India yang datang itu diraikan di Pulau Pinang.

Walaupun pengaruh organisasi ini menjadi bertambah luas tetapi pada
jangkamasa 1956-1970 ini, banyak organisasi Maruthuvar di Malaya mula
lenyap satu demi satu. Misainya di antara tahun 1956-1964 organisasi di
Perak, Selangor, Kedah dan Melaka mula lenyap. Keadaan ini berlaku kerana
tidak adanya perpaduan di kalangan ahli-ahlinya. Keadaan ini juga berlaku di
Pulau Pinang tetapi sokongan dari setengah- setengah ahli membolehkan
organisasi ini terus berfungsi. Menurut Encik Sonamuthu, akibat pimpinan
beliau yang begitu menumpukan ke arah Malaya, ramai ahli-ahli yang tua
berasa tidak puas hati. Pada masa itu ramai yang meletakkan jawatan,
menarik diri dari menjadi ahli dan mula memboikot dari menghadiri sebarang
mesyuarat,

Jadi selepas tahun 1956, pengaruh organisasi bertambah luas tetapi matlamat
utama organisasi untuk membenteras kasta mula menjadi pudar. Keadaan ini
berlaku kerana pada tahun 1960an didapati amalan kasta tidak dipraktikkan
sebegitu hebat. Keadaan seperti ini berterusan sampai sekarang dan soal
mengenai kasta dianggap sebagai isu yang sensitif di kalangan masyarakat
Tamil

KESIMPULAN

Memang tidak dapat dinafikan bahawa amalan kasta dan larangan-larangannya
telah wujud di Pulau Pinang pada tahun-tahun 1920 hingga 1940an. Keadaan

di sini boleh dianggap sebagai sama dan seteruk se:perti di India Selatan,
Konflik sosial ini wujud di kalangan orang-orang Tamil, kerana ramaj
penghijrah ke Pulau Pinang adalah terdin daripada mereka.

Oleh kerana keadaan menjadi begitu mendesak maka masyarakat dari kasta
rendah mula berjuang dan mengadakan gerakan pembaharuan demi untuk
membantah amalan ini dan berjuang untuk kepentingan sesuatu kasta tertentu,
Di Pulau Pinang gerakan pembaharuan ini dimulakan oleh Organisasi
Maruthuva Kula.

Dari tahun 1926-1938, usaha-usaha mereka didorong oleh gerakan-gerakan
pembaharuan di India Selatan. Organisasi ini berjaya menentang beberapa
larangan kasta. Di antaranya larangan masuk ke kuil telah dihapuskan. Kini
golongan kasta rendah boleh sembayang di- kuil bersama-sama dengan
golongan kasta tinggi. Organisasi ini kini menganjurkan beberapa upacara
khas di kuil Mahamariaamaan Sempena Perayaan keagamaan Hindu,
Pelonggaran ini menunjukkan sejauh mana larangan kasta ini telah dibenteras.

Larangan perkahwinan antara kasta dibenteras pada tahun 1927 apabila
perkahwinan antara kasta diperkenalkan. Perkahwinan reformis ini dilakukan
tanpa bantuan sami-sami Brahmin. Diskriminasi dalam mengebumikan
mayat-mayat berdasarkan kasta di tentang dengan menanam mayat Kasta
rendah di tanah perkuburan orang kasta tinggi. Walaupun diskriminasi ini
dibenteras tetapi ia masih juga berlaku di Pulau Pinang.

Selepas tahun 1940, gerakan pembaharuan diteruskan dengan mengambil
usaha-usaha memperbaiki kedudukan sosial, kebajikan dan ekonomi
pengunting rambut yang berkasta rendah. Mereka mula menarik diri dari
melakukan pekerjaan mencukur rambut di kuil dan tanah perkuburan.

Di samping itu untuk mengikis pandangan yang pengunting rambut adalah
berkasta rendah, organisasi ini menyekat ahli- ahlinya mengajar pekerjaan ini
kepada anak-anak mereka. Kini adalah sukar untuk mengenalpasti sama ada
seorang itu berasal dari kasta pengunting rambut atau tidak kerana mereka
mula melakukan pekerjaan-pekerjaan lain.

Pada tahun 1939, 1941, 1946 dan 1946 telah diadakan empat persidangan di
peringkat kebangsaan. Tujuannya ialah untuk menyatukan semua pengunting
rambut yang berkasta rendah dan berjuang bersama-sama untuk memperbaiki
taraf mereka. Notis-notis larangan bekerja di kuil-kuil dan tanah perkuburan
disebarkan di semua negeri yang mempunyai organisasi ini. Bantuan

gewangan diberikan kepada ahli-ahli yang miskin. Usaha-usaha ini
menjelaskan lagi peranan organisasi in1 dalam merombak seluruh sistem sosial
Ji Malaya dengan menaikkan taraf golongan pengunting rambut di kaca mata
seluruh masyarakat Tamil.
Tahun-tahun selepas 1956, organisasi ini mengambil usaha-usaha untuk
menumpukan perhatian ke arah Malaya. Pada masa ini gerakan anti-kasta
tidak dijalankan sehebat seperti tahun-tahun yang dahulunya. Soal mengenai
kasta sejak itu tidak dibincangkan secara terbuka kerana masyarakat Tamil
mula memandang soal ini sebagai satu isu yang sensitif. Ini tidak bermakna
amalan kasta tidak wujud, tetapi ia tidak wujud sehebat seperti awal tahun
1920an.

jadi bolehlah dikatakan bahawa gerakan anti-kasta yang dijalankan oleh
organisasi Maruthuvar Pulau Pinang adalah berkesan dalam mengurangkan
amalan kasta dan membenteras larangan-larangan tertentu. Walaupun tujuan
mereka adalah untuk membenteras kasta tetapi penubuhan organisasi ini
dengan menggunakan nama kasta secara tidak langsung menonjolkan lagi
pengunting rambut sebagai kasta rendah. Syarat-syarat menerima ahli yang
dikenakan oleh organisasi ini mencerminkan golongan Maruthuvar juga telah
menyumbang dalam menghebatkan lagi diskriminasi di kalangan masyarakat
Tamil.

NOTA

[. Kasta (caste) "kast -- any of the hereditary social classes of the Hindus,
among whom a person who is born into a certain caste cannot rise above
it." (Sumber: The Holt Basic Dictonary of American English. New
York, United States of America, 1966, m.s. 138.) Tambahan lagi ia
merupakan satu perkataan yang berasal dari bahasa Portugis. Di dalam
bahasa Tamil, kasta dipanggil sebagai "jati' atau “kula'. Di dalam
bahasa Sanskrit, kasta dipanggil sebagai varna (warna).

2. Untuk maklumat lanjut sila rujuk Hutton, J.H., Caste In India: Its
Nature, Functions and Origins, 3rd edition, Oxford University Press,
London, 1961.

3. Ambattar merujuk kepada kasta pengunting rambut. Peristilahan seperti
narithar, pariyari, kannadikarar dan mudithiruthuvor merupakan sebutan
nama yang biasa digunakan oleh orang Tamil. Pengunting rambut tidak
suka menggunakan sebutan-sebutan di atas malah mereka lebih gemar

10.

11.

12.

13.

14.

.,
memanggil diri mereka sebagai maruthuvar (pengubat tradisional).

"Mereka juga mempunyai kebolehan mengurus, mahir dalam mengubati

penyakit kulit dan boleh memberi ubat-ubatan bagi mencegah rambut
dari menjadi botak. Oleh itu, organisasi kasta ini mengunakan nama
“Maruthuvar'. (Lihat: Rajakrishnan Ramasamy, Caste Consciousness

Among Indian Tamils In Malaysia, Pelanduk Publication, Kuala Lumpur,

1984, m.s. 95).

Robert L. Hardgrave, J.R., The Nadars of Tamilnad: The Political

Culture of a Community In Change, Oxford University Press, Bombay,

1969, m.s. 3 & 4.

Tembual di tempat kediamannya di 27, Green Hall, Pulau Pinang pada

26 November 1987.

Jati is the vernacular equivalent for caste. Rajakrishnan Ramasamy,
Caste Consciousness Among Indian Tamils In Malaysia, m.s. 9.

Ibid., m.s. 14.
Sumber kenyataan ini ialah Encik Sonamuthu yang pernah jumpa
maklumat ini di sebuah makalah. Temubual di tempat kediamannya,

Jalan Jelutong pada 8 Januari, 1988.

Temubual di tempat kediamannya di Lebuh King pada 13 Disember
1987.

Temubual di tempat kediamannya di Jalan Jelutong pada 9 Disember
1987.

Temubual di tempat kediamannya, Gelugor, pada 21 Disember 1987.

Rajakrishnan Ramasamy, op.cit., m.as. 47.

Ampalavanar, R., "Class, Caste and Ethnicism Among Urban Indians in

Malaya, 1920-1940", Nusantara, Bil. 2 Julai 1972, m.s. 209.

Arasaratnam, S., Indians In Malaya and Singapore, Oxford University

Press, Kuala Lumpur, 1970, m.s. 26.

Shanmugam, R., Pandither Di Pangkuan Ibu, The South Indian Press,
Nazareth, Thirunelvely District, Tamilnad, 1961, m.s. 20. (Buku asal
dalam bahasa Tamil dan diterjemahkan oleh Sdr. R. Armum Raj).

Temubual di tempat kediamannya, pada 8 Januari, 1988.
Shanmugam, R., op.cif., m.s. 22.

Ucapan Pengerusi K.A. Appasamy di Hari Pembukaan Organisasi
Maruthuvar Pulau Pinang pada 23 Februari, 1941, The Royal Printer
Works, Pulau Pinang, 1941, m.s. 12,

Surat Jemputan dan Agenda Persidangan Maruthuvar Se Malaya,
27 Julai 1941, Ipoh, 1941.

Kenyataan ini pernah tersiar dalam akhbar Tamil Nesan pada 1926.
(Sumber: Makalah Ulangtahun ke 60 Tamil Nesan, dicetak oleh Tamil
Nesan, Kuala Lumpur, 1984, m.s. 32.

“In 1923, the first Indian member of the Legislative council, in the
person of the late Mr. P.K. Nambyar was appointed, following the
reconstitution of the Legislative Council on the initiative of the then
Governor Sir Laurence Guillemard." Krishnan, R.B. Indians In
Malaya: A Pageant of Greater India, The Malayan Publishers,
Singapore, 1936, m.s. 28.

Makalah Perayaan Jubli Emas Maruthuvar Sangam Pulau Pinang:
1926-1976, Asian Printers, Queen Street, Pulau Pinang, 1976.

Temubual di tempat kediamannya, pada 31 Januari 1988,
Ampalavanar, R., Social and Political Deveiopment In Indian
Community Malaya, 1920-1941, M.A. Thesis Jabatan Pengajian India,
Universiti Malaya, Kuala Lumpur, 1969, m.s. 10.

Temubual di tempat kediamannya, pada 31 Januari, 1988.

Ampalavanar, R., "Class, Caste and Ethnicism Among Urban Indians
in Malaya", m.s. 223.

27.

28.

29.

30.

31.

32.

33.

34.

35.

36.

37.

38.

39.

40.

41.

N,
Beteille, A., Caste, Class and Power: Changing Patterns of
Stratification In a Tanjore Village, Oxford University Press, Bombay,
1966, m.s. 211.

Temubual di tempat kediamannya di Taman Tun Sardon, Gelugor pada
22 Disember, 1987.

“Ucapan Presiden Pertubuhan Dravidia Kebangsaan" Makalah Perayaan
Jubli Emas Maruthuvar Sangam Pulau Pinang: 1926-1976, Asian
Printers, Queen Street, Pulau Pinang, 1976,

Shanmugam, R., Pandither di Pangkuan Ibu, m.s. 25.

Temubual di tempat kediamannya, pada 22 Disember 1987.
Temubual di tempat kediamannya, pada 26 Disember 1987,
Temubual di tempat kediamannya, pada 22 Disember 1987,
Shanmugam, R., op.cit., m.s. 31.

Temubual di tempat kediamannya pada 16 Disember 1987.

Jadual dipetik daripada Ampalavanar, R., Social and Political
Development In The Indian Community of Malaya, 1920-1941, M. A.
Thesis, Jabatan Pengajian India, University Malaya, Kuala Lumpur,

1960, m.s. 327.

Ampalavanar, R., "Class, Caste and Ethnicism Among Urban Indians
in Malaya", m.s. 218.

Minit Mesyuarat Agung Pertama 25 Julai 1929 dan Jemputan untuk
Mesyuarat Agung Kedua 14 Mei 1931, Organisasi Maruthuvar
Selangor, Kuala Lumpur, 1932, m.s. 7 dan 9.

Temubual di tempat kediamannya, pada 6 Januari, 1988.

Suratkhabar Tamil Murasu, Ahad, 25 September 1966, m.s. 11.

Mengikut tradisi agama Hindu, di Hari Thaipusam ramai yang
mencukur rambut mereka sebagai tanda membuang dosa. Selain itu

N,
sekiranya ahli keluarga meninggal dunia, anak sulung atau bongsu
simati mesti mencukur rambut. Untuk melakukan kerja mencukur
selalunya seorang Maruthuvar ditugaskan (Sumber: Hasil Temubual
dengan Encik Sonamuthu pada 6 Januari, 1988).

Suratkhabar Tamil Murasu, op.cit., m.s. 11.

Surat Jemputan dan Agenda bagi Persidangan Organisasi Maruthuvar
Se Malaya, 27 Julai 1941, Ipoh, 1941, m.s. 1.

Buku Pendaftaran Ahli Organisasi Maruthuvar Pulau Pinang, 1 Oktober
1940, Pulau Pinang, 1940.

Minit Mesyuarat Agung Pertama 27 Oktober 1940 dan Jemputan bagi
Mesyuarat Agung Kedua 26 Oktober 1941, Organisasi Maruthuvar
Pulau Pinang, Royal Printers, Pulau Pinang, 1941.

Suratkhabar Tamil Nesan, Jumaat, 28 Februari 1941, m.s. 5.
Suratkhabar Tamil Murasu, Ahad, 25 September 1966, m.s. 11.
Suratkhabar Tamil Nesan, Sabtu, 24 May 1947,

Ucapan Presiden, Jawatankuasa Pusat Organisasi Maruthuvar Malaya
iaitu K.A. Appasamy pada 18 May, 1947 di Kuala Lumpur, Kuala
Lumpur, 1947.

Temubual di tempat kediamannya di 27, Green Hall, Pulau Pinang pada
6 January, 1988.

Temubual di tempat kediamannya, pada 7 February 1988,

Makalah Perayaan Jubli Emas Maruthuvar Sangam Pulau Pinang: 1926-
1976, Asian printers, Queen Street, Pulau Pinang, 1976.

Temubual di tempat kediamannya di Jalan Pulau Tikus pada 28 January
1988.

Temubual di tempat kediamannya di Jalan Jelutong pada 8 February
1988.

Suratkhabar Tamil Nesan, Rabu, 12 April 1967, m.s. 6.

56. Temubual di tempat kediamannya pada 8 February 1988.

46






